
Rezime/Abstract

Strane direktne investicije pored porfolio investicija i zajmovnog kapitala, su jedan od tri vida međunarodnog kretanja
privatnog kapitala dugoročnog karaktera. Pod stranim direktnim investicijama se podrazumijeva ulaganje jedne zemlje
(stranog investitora koji posjeduje značajan kapital) u privredu druge zemlje. Počinju se intenzivnije pojavljivati u
teorijskim i empirijskim istraživanjima nakon Drugog svjetskog rata. Zemlje Jugoistočne Evrope 1990-tih otvorile su vrata
stranim direktnim investicijama i iskoristile eksterne pogodnosti koje su vladale na svjetskom tržištu. Snažan rast
proizvodnje početkom devedesetih godina stvara povećanu tražnju na svjetskom tržištu za sirovinama, međuproizvodima i
nekim investicionim dobrima, odnosno tražnju upravo za onim dobrima kojima raspolaže Jugositočna Evropa. Geopolitički
posmatrano u Jugoistočnoj Evropi su: Albanija, Bosna i Hercegovina, Crna Gora, Bugarska, Hrvatska, Grčka, Kosovo,
Makedonija, Moldavija, Rumunija, Srbija i evropska Turska. Geoekonomija predstavlja istraživanje prostornih, vremenskih i
političkih aspekata privrede i resursa. Odnosno, istraživanje odnosa između politike i ekonomije u međunarodnim
odnosima, kombinacija međunarodne ekonomije i političkih faktora. Geoekonomija je nova naučna oblast koja se bavi
multidisciplinarnim izučavanjem ekonomskog razvoja i međusobnog povezivanja regiona svijeta, kao i nacionalnih privreda.
To podrazumijeva izučavanje geografskih, historijskih, političkih, pravnih, kulturnih i jezičkih karakteristika pojedinih
dijelova svijeta. U radu analiziramo pojedinačna dosadašnja ulaganja zemalja SAD-a, EU, Rusije, Turske u prostor
Jugoistočne Evrope, zatim današnja ulaganja u prostor Srbije, Hrvatske, Crne Gore, Kosova, BiH i ostalih zemalja
Jugoistočne Evrope i na kraju budućnost ulaganja u Jugoistočnu Evropu u geoekonomskom kontekstu.

